
COSTA
Comunidade titular: Parroquia de San Miguel de Costa (Rois)
Forma xurídica: MVMC
Superficie: 254 ha
N.º de comuneiras/os: : 62 (20 mulleres, 42 homes)
N.º mulleres no órgano de goberno: 4 (de 8)

Montes de Oleirón desde 
o Alto de Santa Cecía

Zona deseucaliptizada entre As Laxes e as aldeas do Casal, Pazo e do Corgo

Síntese histórica

Os foros da parroquia de San 
Miguel de Costa estiveron his-
toricamente vinculados ao se-
ñorío eclesiástico de Santiago 
de Compostela, existindo cons-
tancia desa xurisdición desde 
principios do século XIV. A refe-
rencia documental máis antiga 
é un testamento dun veciño 
do lugar de Ferreiros, datado 
en 1232. Entre 1724 e 1727 os 
foros dos distintos casais e 
herdades serían outorgados 
polos mosteiros de Sobrado 
dos Monxes e de Conxo, así 
como polo convento de San-
ta Clara. A dependencia ecle-
siástica fixo que estes dereitos 
quedasen suxeitos aos proce-
sos de desamortización. Neste 
contexto, en 1863 a veciñanza, 
representada por Pedro Lois, 
inicia un expediente poseso-
rio ante o notario de Padrón 

para reivindicar o uso veciñal 
do monte.

A pesar da defensa do ca-
rácter veciñal do territorio, en 
1896 os montes da parroquia 
son incluídos no catálogo de 
montes de utilidade pública. 
A intervención directa do Es-
tado comeza en 1944 cando 
se establece o consorcio que 
levaría á introdución das pri-
meiras plantacións por par-
te da administración. En 1978 
acádase a clasificación como 
monte veciñal. 

Na actualidade existen dous 
proxectos de parques eólicos 
(“Oleirón” con 6 aeroxeradores, 
en fase de obras, e “Marco” 
con 4 aeroxeradores, autori-
zado) véndose afectada a co-
munidade pola liña eléctrica 
de alta tensión Lousame-Tibo.

Davallia canariensis, 
un fento relicto 
macaronésico

Águia calzada 
(Hieraaetus pennatus) 
[V. Zumel]

Víbora de Seoane 
(Vipera seoanei) 
[Keta]

CONTEXTO
Situación

O monte San Miguel da Costa 
está situado na Serra dos Mon-
tes de Oleirón, no límite entre os 
contrafortes do Barbanza e o 
val do río Sar, servindo de divi-
soria entre este e o val da Ma-
hía. Está formado por ladeiras 
e lombas que baixan cara ao 
sueste desde o Alto de Santa 
Cecía ata o Coto da Cabana, 
no extremo meridional. Presen-
ta fortes pendentes e altitudes 
comprendidas entre os 170 e 
os 495 metros. Os lugares da 
parroquia titular sitúanse aos 
dous lados do río Baleirón. Na 
marxe esquerda (sentido au-
gas abaixo) o situado máis ao 
norte é O Corgo que está moi 
próximo aos lugares do Pazo e 
O Casal, onde se atopa a igrexa 
parroquial; máis ao sur e do ou-
tro lado do rego do Porto está 
o lugar de Ferreiros. Na marxe 
dereita do río Baleirón destaca 
o lugar de Liñares, desde alí e 
continuando cara ao sur está o 
lugar de Pinelas.



VALORES DE  
CONSERVACIÓN
O monte veciñal encóntrase 
a 2,5 km do río Sar, que for-
ma parte do ZEC Sistema flu-
vial Ulla – Deza (Rede Natura 
2000) e os diversos regos que 
nacen en ambas vertentes da 
Serra dos Montes de Oleirón 
están incluídos nas unidades 
ambientais do Plan Director 
da Rede Natura 2000 que se 
corresponden coas zonas de 
ribeira (3260). 

As plantacións de piñeiro e eu-
calipto realizadas a partir da 
década de 1950 representan 
unhas 112 ha, mentres que as 
frondosas autóctonas (funda-
mentalmente carballo e/ou 
castiñeiro) cobren máis de 24 
ha, destacando a carballeira 
(9230) e os soutos (9260) situa-
dos por riba da casa do Monte 
e da capela da Concepción. 
As zonas de queirogais secos 
(4030) e vexetación ripícola 
(8220) representan unhas 74 
ha. Existen varias zonas húmi-
das nas nacentes do rego do 
Porto (Fonte do Cravadoiro) e 
no rego da Bouza (as Brañas 
de Abelendo), estas últimas en 
disputa con outra comunidade. 
Destaca a presenza de fentos 

Recuperación do bosque autóctono nas proximidades da aldea do Pazo

Capela da Inmaculada Concepción

Niños de morcegos colocados nun carballo

relictos macaronésicos como 
Dryopteris guanchica ou Da-
vallia canariensis.

A zona atópase na vía migrato-
ria do Atlántico este e, pola súa 
conformación de val fluvial con 
zonas de penichaira e proximi-
dade a espazos de importancia 
ornitolóxica (Ulla e brañas de 
Laíño), presenta características 
que a fan idónea para canali-
zar parte do fluxo migratorio 
de aves no seu periplo cara os 
lugares de invernada ou repro-
ducción. Tense constatado a 
presenza de distintas especies 
de falconiformes como o falcón 
abelleiro (Pernis apivorus), 
a águia calzada (Hieraaetus 
pennatus), o lagarteiro (Falco 
tinninculus), o falcón pequeno 
(Falco subbuteo), o azor (Ac-
cipiter gentilis) ou o gavián 
(Accipiter nisus).

Entre o patrimonio cultural pre-
sente nos terreos da comuni-
dade destaca a capela da In-
maculada Concepción, datada 
en 1763. Desde o punto de vista 
paisaxístico o Coto de Santa 
Cecía e o Coto da Cabana pre-
sentan especial interese, posto 
que presentan visibilidade moi 
alta no Catálogo das Paisaxes 
de Galicia.



Plantación de frondosas co mecenado de Igalia-Galnus

BOAS PRÁCTICAS
Mecenado para a recu-
peración do bosque atlántico

Na procura de apoios para eli-
minar eucalipto e acacia das 
zonas máis próximas aos nú-
cleos de poboación e substituír 
estas especies por un bosque 
autóctono, a comunidade che-
gou a un acordo en 2019 con 
Igalia (empresa consultora de 
software libre) en colaboración 
coa consultora ambiental Gal-
nus. O acordo inicial prevía a 
corta e eliminación de rebrotes 
de eucalipto, así como o control 
de varias manchas de acacia 
negra (Acacia melanoxylon) 
nunha zona de 3,4 ha que fora 
afectada por un incendio en 
2006. Posteriormente, a super-
ficie aumentouse ata case 5 ha, 
plantando bidueiros, carballos, 
cerdeiras, acrivros, érbedos e 
outras especies por volta da 
capela da Concepción e o lu-
gar de Ferreiros. O acordo de 
mecenado posibilitou o finan-
ciamento destes traballos, así 
como outras actividades como 
a realización de estudos faunís-
ticos mediante fototrampeo ou 
o establecemento de refuxios 
para quirópteros.

Deseucaliptización, protec-
ción das masas de auga e 
cortalumes verdes

A comunidade, logo dun proceso 
para aumentar a participación e 
transparencia na xestión, elabo-
rou un proxecto de ordenación 
que foi aprobado en 2021 e que 
establece unha serie de obxec-
tivos de conservación a curto, 
medio e longo prazo en termos 
de creación dunha paisaxe cor-
talumes, da eliminación da maior 
parte do eucalipto presente no 

monte e na protección das ma-
sas de auga.

Deste xeito, deseñouse a crea-
ción dunha paisaxe cortalu-
mes ao norte e nordés dos nú-
cleos, por onde historicamente 
entraran os lumes no territorio 
veciñal. Este obxectivo implica 
a eliminación progresiva de 
piñeiros e eucaliptos, a con-
servación dos pés de frondo-
sas autóctonas presentes e a 
potenciación das carballeiras 
existentes, especialmente por 

volta do lugar de Ferreiros. 
Por volta dos lugares do Casal, 
Corgo e Pazo as actuacións 
foron financiadas mediante un 
acordo de mecenado (5 ha) 
e con fondos propios da co-
munidade (9 ha). Desde 2019 
(ata 2024) elimináronse case 
10 ha de eucalipto nas zonas 
próximas ás aldeas, estando 
prevista a realización de plan-
tacións de castiñeiro en boa 
parte desta superficie. A pro-
tección das masas de auga 

Carballeira madura na Devesa do Monte

Plantación de castiñeiros entre As Laxes e as aldeas

Plantación de carballos 
feita co CPI dos Dices

Acordos de mecenado para 
a conservación

O mecenado refírese en xeral 
ao apoio ou patrocinio eco-
nómico a unha determinada 
actividade ou proxecto, de in-
terese cultural, social ou am-
biental. A Lei 49/2002, de 23 de 
decembro, de réxime fiscal das 
entidades sen fins lucrativos e 
dos incentivos fiscais ao me-
cenado, establece importantes 
incentivos fiscais para aquelas 
empresas ou individuos que 
realicen doazóns a entidades 
sen fins lucrativos contem-
pladas ao abeiro da norma 
(fundacións, asociacións de-
claradas de utilidade pública, 

ONGDs, etc). Por exemplo, as 
doazóns de particulares de ata 
250 € desgravan un 80 % (e 
entre 40-45 % a partir desa ci-
fra) mentres que as de empre-
sas desgravan entre 40-50 % 
no Imposto de Sociedades. Isto 
converte o mecenado nunha 
importante ferramenta para 
conseguir apoios económicos 
aos proxectos de conserva-
ción das comunidades, sexa 
mediante acordos de custodia 
ou de colaboración con enti-
dades conservacionistas ou 
mediante o establecemento 
de novas entidades que poi-
dan estar suxeitas ao réxime 
de mecenado.

desde as nacentes ata o límite 
inferior do monte veciñal do 
rego do Porto e do rego da 
Bouza ten un papel destacado, 
promovendo a substitución de 
piñeiros e eucaliptos por vexe-
tación de ribeira e frondosas 
autóctonas ao longo destas 
valgadas.

Ademais, o proxecto con-
templa a el iminación do 
68 % do eucalipto presente 
no monte veciñal, iniciando a 
erradicación nas zonas máis 

próximas aos núcleos de po-
boación para previr riscos e 
danos por incendios forestais 
e continuando cara á parte 
alta do monte. Tamén se es-
tableceu unha superficie de 
uso multifuncional (fomento 
da biodiversidade, madeira 
de frondosas de alto valor, 
froitos, mel, etc.) de 63 ha e 
o obxectivo de que en 2030, 
99 ha teñan aproveitamento 
silvopastoral.

